Pentingnya Sikap Menghargai & Menghormati di Tempat Kerja

PENTINGNYA SIKAP SALING MENGHARGAI & MENGHORMATI
DI TEMPAT KERJA

Saling menghargai sememangnya perlu diterapkan dalam pelbagai persekitaran
terutamanya di dalam dunia pekerjaan. Apatah lagi setiap orang mempunyai gaya
kerja dan personaliti yang berbeza. Oleh itu, kita hendaklah saling menghargai dan
menghormati di antara satu sama lain agar semua kerja dan tugas dapat disiapkan
dengan sempurna.

Jadi apakah sikap yang boleh ditunjukkan? Berikut adalah beberapa formula yang
boleh diaplikasikan oleh anda sebagai pekerja:

e Layan orang lain dengan sopan dan juga bersikap baik. Melayan orang lain dengan
sopan dan baik adalah salah satu sikap dan nilai yang terpuiji.

e Jadilah pendengar yang baik. Dengan menjadi pendengar yang baik, bermakna
kita bukan sahaja bertindak balas tetapi juga memahami.

e Layan semua orang sama rata dengan tidak mengira pangkat, etnik, bangsa,
agama, jantina, hingga ke peringkat umur.

e Jangan menilai dan mengkritik segala-galanya. Perkara-perkara kecil seperti ini
juga harus difikirkan agar tidak dipandang ringan.

o Elakkan menggunakan suara bernada tinggi dan kekalkan bahasa badan. Nada
suara yang tinggi boleh membuatkan orang lain berasa tersinggung, walaupun
mesej yang disampaikan tidak sensitif.

e Libatkan semua rakan sekerja dalam mesyuarat, perbincangan, latihan dan acara.
Dengan penglibatan semua rakan sekerja dalam aktiviti tersebut, boleh ditafsirkan
bahawa setiap orang mempunyai peluang yang sama.



e Jangan menghina, merendahkan, atau merendah-rendahkan orang lain. Ini kerana
tiada siapa yang suka diperlakukan seperti ini.

Mengucapkan "Terima Kasih"

Ya, ia semudah dengan hanya mengucapkan terima kasih. Ramai yang mengabaikan
sikap memberi ucapan terima kasih. Dengan ucapan ini sahaja ia mampu
membuatkan pekerja merasakan ia rasa dihargai tanpa mengeluarkan apa-apa kos,
tetapi ia mampu memberikan kesan dan impak yang besar terhadap seseorang
sehingga ia boleh menjadi satu pencetus semangat yang besar di dalam
melaksanakan tugas seharian.

Sebagai warga MATRADE, marilah kita bersama-sama menerapkan sikap
menghargai dan menghormati di antara satu sama lain di dalam melaksanakan
tugas dengan penuh tanggungjawab.

